
>>  Ek wil asb inteken op Verskil              

  >>  Kanselleer asb my intekening op Verskil
Kliek hier

 en besoek ons webwerf [www.ngk-ntvl.com].   

11 September 2009 
  ______________________________________________________________________
Tshwane Council of Churches
Aandag alle kollegas : Groot stad - Ons droom en werk al baie lank aan die stig van ‘n omvattende ekumeniese liggaam vir die Tshwanegebied. Terwyl daar ‘n hele klompie liggame, oa. Transforming Tshwane is wat vir ‘n lang tyd skitterende werk op hierdie terrein gedoen het en nog steeds doen, was daar onder ‘n klomp kerkgenootskappe ‘n behoefte aan ‘n liggaam wat werklik verteenwoordigend kan optree.  
*  Lees asb meegaande brief [b-Tshwane Council of Churches...doc] oor die stigting hiervan.  
*  Ek wil jou persoonlik uitnooi om by te woon.  
Die NG Kerk het ‘n baie belangrike rol te speel in die herstel van ons pragtige stad.  
Hartlike groete.  
Johan


Gemeentes in die brandpunt
Wat maak ons met verandering en wat maak verandering met ons?  
Kom dink saam met ons oor hierdie aktuele tema.  Dr Herman Carelsen gaan as inleier optree.

Wanneer: Donderdag 17 September 2009
Tyd: 10:00-12:00
Waar: NG Stellastraat (Suidoos-Pretoria)

Enige navrae kontak Tienie Bosman (083-627-5086)

 
Seisoen van Luister

Die moderamen van die Algemene Sinode het besluit dat 2010 'n jaar is waarin die kerk die oorsteek van grense met nuwe ywer wil aandurf.  Die poging word deur die Seisoen van Luister aangevuur, maar die hoop is dat alle kerkrade, ringe, sinodes en kommissies hieraan sal deelneem. 
>>  Lees gerus die aangehegte brief [Groei oor grense.doc] in hierdie verband en kontak Jampie Nel so gou as moontlik indien julle belangstel om deel te wees van hierdie opwindende reis.

Navrae: Ds Jampie Nel by jampie-nel@lantic.net of 0834304075.  
Besoek ook gerus:   
http://seisoenvanluister.co.za/   
http://gemeentes.co.za/   
http://communitas.co.za/index.php/vennote/67-seisoen-van-luister/1541-qoor-grenseq-die-tema-vir-2010?lang
 
Abraham Kriel Kinderhuis Nylstroom

Oor drie maande is dit sowaar weer Kersfees!  Jy kan 'n verskil in 'n afvlerkkind se lewe maak deur by hierdie kersprojek betrokke te raak.  Tans word daar 162 getraumatiseerde kinders versorg. 

 

*  Besoek www.kinderhuisnylstroom.org.za vir meer inligting asook vir die Kersfees-wenslys.

 

*  Navrae: 082 897 3877 (Bemarker) / 014-717 5264/5 (Kinderhuiskantoor)
 

Bybel Media-nuus
 

Die fokus val dié week op die jongste publikasies van Kerkbode, LIG en 'n DVD-reeks vir jonger kinders - lees meer hieroor in die aangehegte nuusbrief.  Besoek ook  www.bmedia.co.za  vir meer interessante nuus.
 

Teo-nuus
 

Hierdie week is daar 'n indringende onderhoud met prof Cas Vos deur die digter Johann de Lange oor sy nuutste digbundel, Intieme Afwesige, wat eersdaags amptelik bekendgestel word. Gerda de Villiers skryf na aanleiding van Genesis 3 oor die slang, duiwel en die sondeval; en vandag begin Jurie le Roux met 'n reeks oor die geskiedenis van Ou-Testamentiese eksegese. 

Verder is daar 'n meditasie deur Alphonso Groenewald oor Psalm 4:2, en die woorde, "wees my genadig en hoor my gebed", en vertel hy ook van 'n nuwe HTS-artikel, wat handel oor die vrou se plek in die inter-testamentêre tyd en in die vroeë Kerk.
 

Kruisgewys : Klein gemeentes: seën of mislukking

Die Kruisgewys van September 2009 fokus op klein gemeentes. Daar is ook ongeveer 40 ekstra artikels geplaas op die webtuiste, met 'n wye reeks perspektiewe en hulpmiddels, bv. Gemeentes herleef in situasies van armoede of multi-kulturaliteit, Rethinking Ministry, Ons voorstede verander. Moet die kerk ook? en Sy ken hulle aan hul hande. 

>>  GDN vra vriendelik vir kommentaar op die webtuiste oor jou ervarings in en van klein gemeentes.  Dit kan direk onder aan enige artikel gedoen word.  
 

Kursusse, Konferensies, Retreats, Werkwinkels, ens
1)  Excelsus Lentekonferensie -  Excelsus nooi leraars en lidmate uit na die vierde jaarlikse konferensie by NG Universiteitsoord en die Universiteit van Pretoria vanaf 6-8 Oktober 2009.  Besoek ook die webwerf www.excelsus.org.za
*************************************************************

2)  Die Diensraad SDGB se Taakspan Ekologie bied op Saterdag 10 Oktober 2009 'n byeenkoms aan by NG Monumentpark.  Sprekers wat sal optree is proff Ernst Conradie, Erik Holm, Willie van Heerden, Samuel Paauw en ander. 
>>  'n Volledige program sal later bekend gemaak word.
>>  Koste: R60,00 p/p
>>  Alle belangstellendes:  Aangeheg 'n inskrywingsvorm
>>  Leraars kan krediete verdien vir die bywoninge van hierdie byeenkoms.   
 

Vir enige navrae skakel gerus vir Gustav Claassen by 082 856 1943.
*************************************************************
3)  Spiritualiteitsretreat - 26-28 Oktober 2009: 
Plek:  Good Shepherd Retreat Centre

Koste:  R670.00
Besprekings:  Bespreek eers telefonies by Hermien Swart, tel (012)440-6525 - volg dit dan op met die inskrywingsvorm en betaling van liefs die volle bedrag, anders R350.00 as deposito.  Betaling kan elektronies of per tjek gedoen word.  
>>  Volledige besonderhede is op die inskrywingsvorm - kliek hier.  Sluitingsdatum vir inskrywings: 16 Oktober 2009
*************************************************************
4)  Pastorale beradingskursusse aangebied deur Departement Praktiese Teologie van die Noordwes-Universiteit

>  Trauma Berading: Saterdag 17 Okt:  Die kursus word aangebied deur Prof Wentzel Coetzer en daar word gefokus op die pastorale begeleidingsproses tot heling en herstel na traumatiese ervarings soos plaasmoorde, motorkapings, aanranding, verkragting, bankrowe, geweldsmisdaad, ens. Talle praktiese voorbeelde sal bespreek word en ‘n gebedsmodel met die klem op genesing van emosies en herinneringe sal ook aan die orde kom. 

Die kursus word gerig enersyds op persone met 'n belangstelling in berading (leraars, maatskaplike werkers, jeugwerkers, beraders, ens), en andersyds ook op diegene wat moontlik self op soek is na antwoorde na traumatiese ervarings.  [VBO Akkreditering: Leraars van die NG Kerk kan 10 VBO punte verdien]
 

>  Seksuele verslawing: Saterdag 14 Nov:  Die kursus word aangebied deur Prof Wentzel Coetzer en daar word gefokus op die pastorale begeleidingsproses van persone wat op een of ander wyse in die strik van seksuele verslawing beland het. Daar sal veral gefokus word op aspekte soos pornografie, internetseks, prostitusie ens. Ons gaan kyk na die diepere aanleidende oorsake (waarvan onverwerkte emosionele pyn heel dikwels ‘n prominente deel is) asook riglyne vir die pastorale begeleiding van persone tot heling en herstel.
Plek: Gastehuis aan linkerkant van hoofgebou van ALS-groep – ongeveer 2 km uit Potch op JHB pad (N12) aan linkerkant.  Ry in by ALS-Groep se hoofhek en draai onmiddellik links.  GPS koördinate: Suid:26.69543 en Oos:27.13456.

Koste: R160 (sluit in sleutelnotas en verversings).

Tyd:  08.00 – 13.00

Navrae en bespreking:    0836600409 of 018-2947457(h) / wentzelcoetzer@telkomsa.net (h) / wentzel.coetzer@nwu.ac.za (w)

Handleiding: Opsioneel te koop teen R140 (plus R20 vir posgeld).
 

Kollega- en gemeente-nuus  

Capital Park-Concordia:  
<<  Johan van Niekerk van Magaliesfort het die beroep as Tentmaker aanvaar.

*************************************************************
Eloffsdal beskik oor 'n vakature vir 'n deeltydse orrelis.  Kontak die Saakgelastigde (012-335 0611) /  Pieter Cronje (0824129726) / dr Jan Botha (012-5463545) vir meer besonderhede. Sluitingsdatum vir aansoeke: 30 September 2009 om 17h00.

*************************************************************

Eloffsdal bied die Roodekopjes Groot Vyf Spesie boot en oewer Hengel Bonanza van 25 en 26 September 2009 aan.
>>  Dit is ‘n unieke kompetisie waar die totale prysgeld (R250 000), die 5de grootste in die land is, en die enigste wat aan die hengelaar 5 verskillende visspesies bied.  Fondse word aangewend om ‘n verskil in ‘n diverse en multikulturele gemeenskap te maak.  Navrae: Dr Jan Botha (Predikant: Eloffsdal NG Kerk), tel 012 – 5463545

>>  Enige geld wat met hierdie projek verkry word sal deur die gemeente aangewend word om 'n verskil te maak deur sy missionêre bedieninge.  Daar is Motwha Hawen, ‘n aftree-oord met hoofsaaklik oud weermag-bejaardes, die groot Eugene Marais hospitaal met al die pasiënte, personeel en besoekers/familie asook die talle boemelaars en duisende woonstelbewoners in Voortrekkerweg en ‘n multikulturele bediening vir bewoners in die Moot. Om fondse hiervoor te genereer moet die gemeente reken op fondse van buite die gemeente aangesien die gemeente klein is met 'n beperkte inkomste.
*************************************************************
Magalieskruin-Pretoria organiseer 'n 4-bal-kompetisie Gholfdag by Pebble Rock op 30 Oktober 2009 @ R1600.00.  
>>  Belangstellendes bespreek nou by Suberna,  076 393 4841
*************************************************************
The Reeds - Vanaf 16 tot 18 Oktober 2009 bied die Jeugleierskap van NG Gemeente The Reeds in samewerking met Hoërskool Uitsig ‘n leierskapskamp aan vir 218 leerders van die Walter Sisulu Primary School van Olievenhoutbosch informele nedersetting.  Lees meer hieroor in die aangehegte skrywe [Walter Sisulu-donasie..doc].
*************************************************************
Waverley:  Chris Lötter laat weet dat die gemeente 'n jeuguitreik na die VGKSA-gemeente Marydale in die Noord-Kaap organiseer   Daar is al soveel belangstelling dat vervoer 'n probleem begin word.  As iemand dalk kan help met inligting oor 'n bekostigbare en betroubare bus sal Chris graag daarvan wil hoor.  Tieners wat wil saamgaan kan ook gerus met Chris skakel.  Marydale is naby Prieska (naby soos in Namakwaland-naby;  die uitreik is 24-17 September, en Chris se kontakbesonderhede is chris@compuhost.co.za of 084-586-6552.
 

Ander nuus     

Facebook
Het jy al by die Facebook groep NG Kerk Predikante Noordelike Sinode aangesluit?  Nog nie?  Volg dan die link om daar uit te kom.

*************************************************************
SDGO: Erediens-blog
As jy wil saam gesels en na dink oor eredienste is jy welkom om dit te doen by SDGO se erediens blog by noorderediens.wordpress.com!

*************************************************************

Die uitstaande eBoek Biblioteek is nou al 'n geruime tyd op die mark. Hierdie versameling van 60 Afrikaanse en Engelse boeke is tans teen R1 259 beskikbaar.

Ons het egter ook nou die eBybelgids beskikbaar: Hierdie vaartbelynde versameling het nog steeds die Ou- en Nuwe Vertalings en ander Afrikaanse titels in.  Beide gaan nog beskikbaar wees. Die rede vir die verandering is, dat die eBybelgids kleiner en meer ekonomies is.  As u die gedeelte insleutel en daarop kliek, kan ons u help om dieper Bybelstudie te doen as ooit te vore.

Die volgende titels is in die eBybelgids beskikbaar:

* Afrikaanse 1983 Nuwe Vertaling; * Afrikaanse 1953 Ou Vertaling; * Bybel in Praktyk; * Bybel in Praktyk Kruisverwysings; * Bybel Verklaar; * Bybelse Ensiklopedie; * Bybelkrag vir Elke Dag; * Verwysingsbybel; * Afrikaanse 1983 Nuwe Testament Konkordansie met Strong se Numerering; * Afrikaanse 1953 Nuwe Testament Konkordansie met Strong se Numerering; * Grieks-Afrikaanse Woordeboek met Strong se Numerering

Spesiale bekendstellingsaanbod geldig tot 30 September 2009.
Klik Hier om u bestelling vir die eBybelgids te plaas.

Ons sal u kontak in verband met betalingsreëlings.

Logos Suid Afrika / (011)782-4488 info@logos-sa.com  / http://logos-sa.com
*************************************************************
Ten slotte
 

Geniet gerus hierdie pragtige Arabiese gedig.  (Arabiese gedig.doc)

Pragtige Arabiese gedig.

س? الدستور المعدل عام أص?حت إس?انيا دولة قانون إجتماعية و ديمقراطية تحت
ن??ام ملكي ??رلماني. الملك منص??ه فخري و رن و واحد??يس الوزراء ه الحاكم
الفعلي لل??لا . ال??رلمان الإس??اني مقسم الى مجلسين واحد للأعيا وعدد  أعضاء
ي??ل عين و واحد للنوا?? و عدد نتا??ج الانتخا??ات نا????. نتا??ج  الانتخا??ات
الأخير م??ا??رة من أص??حت ال??ع??سنواتٌ ??ينما كل سنواتٌ ??ينما يعين
عنتخا??اتضو من مجلس ا ال??ع?? أيضاً. ر??يس الوزراء و الوزراءيتم ماعية و
تعيينهمللأعيان
Pragtig, is dit nie?

Ek het amper gehuil daar waar dit sê:  ق?ل ال?رلمان اعتماداً على نتا?ج
 

BYLAES
Tshwane Raad van Kerke
Voorsitter

_____________________________________________________________________

1 September 2009

Liewe Susters en Broers

Hiermee ons hartlike en opregte groete. 

Met hierdie brief wil ons u graag inlig dat die eerste stappe gedoen is om die Tshwane Raad van Kerke te vorm. 

Na aanleiding van verlede jaar se xenofobiese geweld, en enkele daaropvolgende vergaderings, het ŉ aantal verteenwoordigers van verskillende kerke op 10 Junie by die St Albans katedraal vergader en ŉ beplanningskomitee aangewys. Hulle opdrag was om voorbereidings te tref vir die vorming van ŉ ekumeniese raad vir die stad Tshwane.
Die beplanningskomitee het op 12 Augustus bymekaargekom en op die naam Tshwane Raad van Kerke (TRK) besluit. Daar is oor die volgende ooreengekom:

· Die Raad sal vir alle kerke oop wees.

· Enersyds word dit in die vooruitsig gestel om samewerking met die Suid-Afrikaanse Raad van Kerke, waarvan al die huidige deelnemers volle of waarnemerlede is, na te streef. Ons deelname aan die breër ekumeniese beweging is uiters belangrik.

· Andersyds is daar ŉ dringende behoefte dat daar van Christelike kant die wyds moontlike getuienis teenoor die plaaslike owerheid sal wees oor sake van gemeenskaplike belang.
Die komitee het besluit om die Raad op 23 September 2009 by die NG Kerk Riviera (hoek van Blake- en Rosestraat, Riviera) formeel bekend te stel. 

Die bekendstelling sal om 17:00 (5 nm.) met ligte verversings begin, gevolg deur ŉ bekendstelling van die visie en doel en ŉ erediens wat ŉ nagmaalsviering sal insluit. Ons beplan om 19:00 af te sluit.
Verteenwoordigers van die verskillende denominasies het ooreengekom om alle leraars aan te moedig om die geleentheid by te woon. 

Daar is ook besluit om die eerste volle vergadering van die Raad op 4 November by die St Andrews Presbiteriaanse kerk in Schoemanstraat te hou. Hierdie eerste vergadering sal die doelstellings asook die struktuur van die TRK bepaal. Ampsdraers sal ook formeel aangewys en vorderingsdatums vir 2010 bepaal word.
Dit is met ŉ ekumeniese hart dat ons u uitnooi om deel van hierdie inisiatief te wees. Ten spyte van ons uiteenlopendheid t.o.v. sommige oortuigings en praktyk, is ons almal pelgrims wat dieselfde Here volg wat ons oproep om in sy Naam tekens van die koninkryk op te rig. Hoeveel kragtiger sal hierdie tekens nie wees as ons in ŉ gees van eenheid praat en optree nie.

Kontak asseblief enige van die lede wie se name hieronder verskyn as u verdere inligting verlang. Ons versoek u ook dringend om u bywoning van die bekendstelling te bevestig deur ŉ SMS met u naam en denominasie na 083 376 1860 te stuur. Dit sal Riviera Gemeente help met hulle reëlings vir die aand. 

Beste wense.
Namens die tussentydse dagbestuur:

Biskop Gavin Taylor (Metodis) – Voorsitter 082 652 7764
Biskop Jo Seoka (Anglikaan) – Ondervoorsitter
Dr. Johan Pienaar (NG) – Sekretaris 083 376 1860
Biskop Masoga (Lutheraan) – Tesourier
Ns: Onthou asseblief om u bywoning betyds te bevestig 
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

Die kerk is geroep om saam met sy Hoof oor grense te beweeg. Watter grense? Emosionele-, kulturele-, ekonomiese-, kerk-, generasie-, geografiese-geloofsgrense. Ook oor grense van vooroordele en agterdog.

2010 is die jaar van die NG Kerk vir ’n nuwe beweging oor grense. 

Ons gaan dit doen in drie bewegings:
1.  Ons gaan eers in die eerste 6 maande van 2010 in ons gemeentes in ons bestaande kleingroepe oor grense beweeg in 6 sessies.

2.  Dan gaan ons pinkster vier en goed nadink oor die “Groei oor Grense” logika van die Koninkryk.

3.  In die derde beweging gaan ons diverse groepe saamstel tydens koninkrykstyd om die beweging oor grense verder te voer in nog 6 sessies.

Hoe gaan ons dit regkry? Ons gaan die Heilige Gees vertrou om ons, in navolging van Jesus, in beweging te bring na ander. Ons gaan met die vertel van ons eie verhale aansluit by die verhaal van Jesus met die Samaritaanse vrou by die put (Joh 4). Ons gaan opnuut leer om God in mense raak te sien en sy stem deur hulle te hoor.

Ons het reeds geleer om, wanneer ons die Bybel lees, te dink oor mense wat nie by ons is nie se moontlike  perspektiewe op die skrifgedeelte. Nou gaan ons hierdie  “ander mense” vra om hulle verhale met ons te deel. 

Ons gaan ook aan u pinksterreekse oor hierdie onderwerp beskikbaar stel. 

Hierdie is ’n opwindende reis vir gemeentes... oor grense. Elke gemeente word deur die Heilige Gees gelei om die grense wat Hy aandui oor te steek en nuwe horisonne van God se koninkryk te ontdek.

Ons gebruik die hulpmiddel “Die vrou by die Put, Stap saam met Jesus oor grense.” Dit bestaan uit ’n leiersgids en werkboeke vir elke groepslid. Jy  sal eersdaags die advertensies van die boekies van Bybel-Media ontvang. Ons het oor drie jaar navorsing gedoen om die boekies te skryf. Toe het ons dit landswyd in 30 gemeentes getoets. Ons het al die terugvoer verwerk en glo dat die boekies wonderlike hulp sal verleen op ’n reis oor grense. Ons skryf ook ’n praktiese gids vir gemeentes om te help met die proses. 

Vir meer inligting kan jy met jou sinodale Seisoen van Luister taakspanlid skakel. Sy/hy gaan ’n opleiding-geleentheid reël vir leiers in julle sinode.  

Hoe word julle deel van hierdie beweging? Skakel betyds met jou sinodale taakspan verteenwoordiger.

Nelis van Rensburg

Voorsitter Seisoen van Luister 

Besoek www.seisoenvanluister.co.za en registreer. 

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

BM-NUUSBRIEF 14
Lees in jongste Kerkbode van 11 September …
Humor maak die ondraaglike, draaglik
Vandag lees ons die Bybel in Afrikaans, nie meer in Nederlands nie. Tog het ons iets van ons voorouers oorgehou – die manier waarop ons die Bybel lees – vroom, sober en somber. Om die waarheid te sê, ons het van kleins af geleer dat godsdiens op ’n stigtelike en ordelike manier beoefen moet word. ’n Geloof waar satire, parodie en ander vorms van humor deel van die godsdiensbelewenis is, is vir sommige van ons vandag steeds ’n taboe.

Met Caster Semenya op die Waterberge
Almal praat oor haar, van haar, om haar, namens haar. Dit is aangrypend hoe baie Suid-Afrikaners haar ondersteun en pro​beer be​skerm. Marietjie van Loggenberg wonder oor wat die media se reaksie op haar andersheid aan haar menswees doen. 

Lees ook:

· Leraar in amp gestuit oor doop
· Baster-dominee se gebed bekeer Swapo

· Islamfobie vier hoogty in Nederland

· Dan was Jesus as man ‘n mislukking

· Daar is ‘n stewige huppel in die NG-stap

· Resensie: Strooidak en Toring van Izak de Villiers
Oktober- uitgawe van LIG nou beskikbaar

VOORBLAD:  Therese Benade en Marcus Muller leef in die kollig. Tog is roem nie besonder hoog op hulle prioriteitslys nie en sal hulle veel eerder ’n verskil in ander mense se lewe wil maak. “Ons is rustig by mekaar, maar nooit verveeld in mekaar se geselskap nie,” sê Therese.

Tem jou kind se ongeduld: E-pos, die internet en ander tegnologiese wonders sou ons glo help om ons werk vinniger af te handel. Maar nou het al hierdie hulpmiddels die lewe net nóg vinniger gemaak. Ons kinders moes by die vinnige pas aanpas en baie van hulle het gevolglik geen geduld nie - alles moet nóú dadelik gebeur. Hoe kan jy jou kind leer om te wag?
My kind woon saam met ‘n geliefde: Dit is nie net in stryd met jou waardes nie, maar ook met alles wat jy aangaande die huwelik glo en verál met hoe jy jou kind grootgemaak het. Wat nou?
Aftreeplek: Kies só: Ouetehuis, huis vir bejaardes, seniorverblyf, aftree-oord – watter mooi naam jy dit ook al noem, dit bly die laaste staning op die lewenspad. Wanneer is dit die regte tyd om na jou laaste aftreeplek te verhuis? En hoe kies jy die regte soort verblyf?
Letsels op my hart: Dit is gewoonlik maklik om ’n slagoffer van fisiese mishandeling uit te ken, maar mense wat emosioneel mishandel word  – wat hulle seerplekke op hulle hart en in hulle siel dra  – ly soms jare lank sonder dat iemand daarvan weet. Wanneer is iemand ’n slagoffer van emosionele mishandeling? En is daar hoop anderkant die hartseer?


Lees ook:

·  Wat hoor my kind as ek praat?

· Brekfis met Derrich Gardner

· Kwesbare mans

· Skep ’n rus-roetine vir jou gesin

· Geniet jou gawes

· Genees jou verlede

· Davine: wéér in die kankerwoestyn

Akkerpret: DVD- reeks vir kinders ... vir net R 329,95
Die kleingoed gaan jakker soos akkers danky hierdie prettige poppekas-DVD’s! In hierdie DVD’s leer die kykers die karaktereienskappe van God ken en hoe Sy karaktereienskappe al meer in ons kan groei soos wat ons aan Hom gehoorsaam is. Die verhaaltjies kweek aanvaarding en respek vir die self en vir ander, en word gevolg deur ‘n heerlike saamsingliedjie. 

Dit is ideaal vir kinders tussen 3-8 jaar oud en kan effektief vir junior kategese of in skole gebruik word. 

Koop nou DVD 1, 2 en 3 en kry ‘n gratis CD met 27 saamsing-treffersliedjies uit die reeks! 

Inligting, Navrae en Diensverskaffing: Skakel 0860 26 33 42
· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Groete vanuit Wellington.

Hans Steyn

Hoof: Bemarking en Fondswerwing

E-pos: hans@bmedia.co.za  

Tel: 021 864 8223

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

INSKRYWING

Saterdag 10 Oktober 2009 

by 

NG Monumentpark

[Vul in en stuur so asb spoedig moontlik terug:

Faks: 012-440 5801

Epos: hermien@noordsin.co.za]

Gemeente:.........................................

Persone:  Aantal = ......................

Naam en van



Epos adres/selfoon

1. ....................................................
............................................................

2. ....................................................
............................................................

3. ....................................................
............................................................

4. ....................................................
............................................................

5. ....................................................
............................................................

6. ....................................................
............................................................
Koste: R60.00 p/p

Inbetaling : 

Rekeningnaam: NG Noordelike Sinode

Bank: Nedbank Commercial, Pretoria

Takkode: 149745 

Rekening no: 1497016339 (Tjekrekening)

Verwysing:   "Groen Bybellees" + Naam

NB  faks asb 'n bewys van elektroniese betaling  deur aan (012)440-5801
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

NED GEREF GEMEENTE 

            THE REEDS



POSBUS 2566

THE REEDS

0158

                                     Tel/faks:  (012) 657-1296

                                             Epos: ngreeds@absamail.co.za




www.loraproject.co.za









10 September 2009

Aan wie dit mag aangaan :

WALTER SISULU KAMP

Vanaf 16 tot 18 Oktober 2009 bied die Jeugleierskap van NG Gemeente The Reeds in samewerking met Hoërskool Uitsig ‘n leierskapskamp aan vir 218 leerders van Walter Sisulu Primary School van Olievenhoutbosch informele nedersetting.

Dit is die derde jaar wat hierdie kamp aangebied word en ons dank God vir Sy voorsiening die afgelope twee jaar.  Die kamp het ‘n tweeledige fokus, nl. Leierskap en Evangelisasie. Die program sluit baie lofprysing en aanbiddingsgeleenthede in sowel as motiverende sprekers en ander opbouende aktiwiteite soos bv. die Living Ball sessie wat parallel sal loop met ‘n leerervaringsessie en ‘n spanbousessie. Een hoogtepunt op die kamp is gewoonlik die Holy Hiphop sessie en hierdie jaar word daar ook ‘n Rap4Jesus sessie aangebied. Die naweek word afgesluit met ‘n erediens. 

Elke kind ontvang die volgende tydens die kamp : vyf gebalanseerde maaltye, tussenin versnaperinge, ‘n t-hemp, ‘n Holy Hip Hop klas,  ‘n kombers, ‘n kos- en seep’hamper’, ‘n Bybel, ‘n Living Ball bal en ‘n Lora Kampsertifikaat.   Die kampprogram sowel as die spyskaart is op navraag beskikbaar. 

Ons dank die Here dat Hy reeds die fondse voorsien het vir die busvervoer van die kinders vanaf Walter Sisulu Primary na H/S Uitsig. Die fondse vir die maaltye is ook reeds voorsien. Die kamp sal dus sonder twyfel aangebied word. 
Ons wil graag storte huur omdat die fasiliteite by die skool nie voldoende is nie.  Om dit te kan doen en om die kinders te seën en huis toe te stuur met dit wat hierbo genoem is, het ons nog slegs 73 ‘Adopt-a-Camper’ borge nodig.  ‘n Kind kan ‘aangeneem’ word vir die kamp teen R300,00. Dit sluit dus die vervoer, etes, stortgeriewe en die bogenoemde geskenke in. Deur middel van die kos- en seep’hampers’ is daar oor die laaste twee jaar met hierdie projek na 372 kinders en hul families uitgereik. Ons wil graag nog 200 families in Olievenhoutbosch hierdie jaar daardeur bereik. Ons het hande gevat met NG Eldoraigne se Ravah Voedingsprojek (waaruit die Walter Sisulu projek eintlik ontstaan het) en wil deur die Here se genade hierdie jaar poog om gesamentlik 590 gesinne deur hierdie kos- en seepbokse te bereik. Die bokse word hierdie jaar gepak deur die Graad Tien leerlinge van H/S Uitsig as deel van hulle vak Lewensoriëntering. U kan meer lees oor die Ravah Voedingsprojek op NG Eldoraigne se website. U kan meer oor die Lora-projek lees op www.loraproject.co.za. 

ALLE gebede en ENIGE donasies sal baie help en innig waardeer word! Versnaperinge op die kamp kan geborg word vir so min as R1,00. So kan elkeen van ons ‘n verskil maak in ‘n kind se lewe. 

Groete in Christus,

Santie Schoeman (Kamporganiseerder)

Enige navrae : Santie (0722400969)

Ds Johan Avenant (012 661 9048)

Moontlikhede van betrokkenheid :

Bid vir ons!

Kom wees ‘n groepleier op die kamp!

Help asb met ons fondsinsameling!

Moontlike opsies vir donasies :

Adopt-A-Camper – R300,00 (nog sleg 73 nodig van die aanvanklike 218 kinders en 40 leiers wat kom kamp)

Snacks (1300 snacks moet voorsien word) – R1,00

Storte – totale koste – R4800,00

T-hemp – R35,00 

Kombers – R37,99

Account Name             : NG Gemeente The Reeds

Bank                           : ABSA Cheque 
Account no.                 : 2890590406 

Branch code                : 630 445, 

Reference               : LORA!
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++






